
 { ޙުސައިން ރިޟާ އާދމަްދއާިރާގެ މެންބރަު  މާފުށި؛ އްރރިުގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

عَليَْكُمْ  ކޮމިޓީގެ   .السَّلاَمُ  ބެހޭ  މއުައްސަސާތަކާ  މިނވިަން  މަޖިލީހުގެ  ރައްޔިތުންގެ  ބއޭވްެނީ  މި  ވަނަ    21މއިަދު 

ބައިވެރިވަޑައިގަންނަވަނީ   ބއަްދަލުވުމުގައި  މި  ހުޅަނގު  ބއަްދަލވުުން.  ޢަލީ   މެންބަރުއިއްޒަތްތެރި  ދާއިރާގެ  ހެނވްޭރު 

  މެންބަރު އިއޒްަތްތެރި  ދާއިރާގެ  ގަލޮޅު ދެކުނު  ،  އިބްރާހީމްދީދީ  މެންބަރުއިއްޒަތްތެރި  ދާއިރާގެ  ކޮލަމާފުށި  ،  އިބްރާހީމް

ނަސީމް އަޙްމަދު  ނސަީމް  މެންބަރުއިއްޒަތްތެރި  ދާއިރާގެ  ތުލުސްދޫ  ،  މީކއާީލު  ދެކުނު ،  އިބްރާހީމް  ފވުއަްމުލަކު 

. ޝަރީފްالله ޢަބްދު  މެންބަރުއިއޒްަތްތެރި  ދާއިރާގެ  ކެލާ  ސއަިން އަދި  އިބްރާހީމް ޙު  މެންބަރުއިއްޒަތްތެރި  ދާއިރާގެ  

ފަރާތުން   ސަރުކާރުގެ  ރައްޔިތުންގެ،  މި  އޮތީ  މި  މިއަދު  ބއަްދަލވުުމުގައި  މެންބަރުއިނގުރއަިދޫ  މި    ދާއިރާގެ 

ފަލާޙް ބިލާ  އިބްރާހީމް  ނެގުމުގެ  ވޯޓު  އާންމު  ހޯދުމުގެ  ޚިޔާލު  ރައްޔިތުންގެ  ގުޅޭގޮތުން   ހުށަހަޅއުވްާފައިވާ 

އއެްކޮށް ބޭއްވޭ    ބއަްދަލުކުރުން. އެގޮތުން މއިަދު މި އޮތީ އިލެކްޝަންސް ކޮމިޝަނާ  އަޅުގަނޑުމެން އެކި ފަރާތްތަކާ

އުތުރު  ބއަްދަލވުުމެއް.   ސިނާން  މެންބަރު  އިއްޒަތްތެރި  ދާއިރާގެހިތަދޫ  ބއަިވެރިވަޑައިގެންފި.   މުޙއަްމަދު    މހިާރު 

عَليَْكُمْ   )ވަގުތުކޮޅަކަށްފަހު( ދަންނަވައިލީ    .السَّلامَُ  އަޅުގަނޑުމެން  މެންބަރުންނަށް  ކޮމިޝަނުގެ  އިލެކްޝަންސް 

ހުށހަަޅއުވްާފައިވާ ރައްޔިތުންގެ    އިބްރާހީމް ފަލާޙް  މެންބަރުއިއޒްަތްތެރި  ދާއިރާގެ  އިނގުރައިދޫ  ސަރުކާރުގެ ފަރާތުން  

ބިލާ  ނެގުމުގެ  ވޯޓު  އާންމު  ހޯދުމުގެ  ބޭފުޅުންގެ    ޚިޔާލު  ތި  ބއަްދަލުކޮށް،  ކޮމިޝަނާއި  އިލެކްޝަންސް  ގުޅޭގޮތުން 

ބއަިވެރިވަޑައިގަންނަވާ  ލަފަ ފަރާތުން  ކޮމިޝަނުގެ  ބޭނުނވްާތީ.  އަޅުގަނޑުމެންނަށް  ބިލށަް  މި  މަޝވްަރާ  އާއި 

އަލްފާޟިލް  ރއަީސް  ނައިބު  ކޮމިޝަނުގެ  ޒާހިދު،  މުޙއަްމަދު  އަލްފާޟިލް  ރއަީސް  ކޮމިޝަނުގެ  ބޭފުޅުންނަކީ 

މެންބަރު  ކޮމިޝަނުގެ  ޒާހިރު،  މުޙއަްމަދު  ޑރ.  މެންބަރު  ކޮމިޝަނުގެ  ރަޝީދު،  ޞަލާޙް  ޢަބްދއުްރަޙްމާން 

ސެކްރެޓަރީ   އިސްމާޢީލް،  ޢަބްދުލްޙަސީބު  އަލްފާޟިލް  މެންބަރު  ކޮމިޝަނުގެ  ޒަކަރިއްޔާ،  ޙަސަން  އަލްފާޟިލް 

އުނއަިސް. އަދި ޑިރެކްޓަރ އަލއްުސްތާޛާ ޢާލިޔާ ޙަނީފް. ހުރިހާ ބޭފުޅުންނަށް ވެސް الله ޖެނެރަލް އަލްފާޟިލް ޢަބްދު

  ، ކޮމިޓީގެ ފަރާތުން މަރުޙަބާ ދަންނވަަން. އެނގިވަޑައިގަންނަވާނެ ފަދއަިން މި ބިލަކީ، ރައްޔިތުންގެ ޚިޔާލު ހޯދުމުގެ

ވަރަށް ބޮޑަށް ގުޅިލާމެހިފައިވާ ބިލެއް. ދެން މި ބިލު މިހާރު    އާންމު ވޯޓު ނެގުމުގެ ބިލަކީ ރައްޔިތުންގެ އިހުސާސްތަކާ

ހުޅވުަ ޚިޔާލަށް  ރައްޔިތުންގެ  އާންމު  އާންމުކޮށް  ވާނީ  ކޮމިޝަނާ އިއަޅުގަނޑުމެން  އިލެކްޝަންސް  އަދި    ލެވިފައި. 

ބިލަކަށް ގުޅުންހުރި  ކޮމިޝަނާ،  ވާތީވަރަށް  އިލެކްޝަންސް  ބއަްދަލވުުން  މި  ނިންމީ  ކޮމިޓީން  ފުރަތަމަ   އެންމެ 

ތި ބޭފުޅުންގެ ޚިޔާލާއި މަޝްވަރާ އަޅުގަނޑުމެންނަށް ވަރަށް މުހިންމވުާނެތީ. އެއަށްފަހު   އެއްކޮށް ކުރއިަށް ގެންދަން

ޕާޓީތަކާ ސިޔާސީ  ހުރިހާ  އުފެދިފއަިވާ  މި  ރއާްޖޭގައި  އަޅުގަނޑުމެން  އިރާދަކުރއެްވިއްޔާ  އެ    މާދަމާ  ބއަްދަލުކޮށް، 



 2025ޖުލއަި  21                   ވަނަ ބއަދްަލވުުން 21މިނިވަން މއުއަސްަސާތަކގުެ ކމޮިޓީގެ 

 

 

2 

 

ގުޅޭގޮތުން    ލާނަން ތި ބޭފުޅުން މއިާއިހުޅވުަ  ރއާއި މަޝްވަރާ ހޯދާނަން. އެހެނވްީމާ، އަޅުގަނޑު ފްލޯބޭފުޅުންގެ ލަފަ

 ށް. ކުރއިަށް ގެންދަވާ. އާއި ލަފއަަދއެްވާ މަޝްވަރާ

 

 ވާހަކަދއެްކވެުން:  ންސް ކޮމިޝަނުގެ ރައީސް މުޙއަްމަދު ޒާހިދުކްޝައިލެ

ގާނޫނު  ބަލައިލއަިފިން.  މި  ގާނޫނަށް  މި  އަޅުގަނޑުމެން  މުގައްރިރު.  އިނގޭތޯ  ޝުކުރިއްޔާ  ބޮޑަށް  ވަރަށް  އާދެ! 

އެއީ  ޖުމުލަ،  ވަރަށް މަރުޙަބާ.  އުފވާެފައި،  ބޮޑަށް  ހަމަ ވަރަށް  އުޅއުްވާތީ  ގެންނަން  ގާނޫނެއް  ކަހަލަ  މި  ގޮތެއްގައި 

އައި މިހާތަނަށް  އެބަހުރި   އަޅުގަނޑުމެންނަށް  ނެގުން  ވޯޓުތައް  ކަހަލަ  މި  ނަމވަެސް  މަދުން  ދވިެހިރާއްޖޭގައި  އިރު 

ދިމވާީމަ ކޮންކަމެއް  ސާފުކޮށް  ބޭއްވިއިރުގައި  އެކަމު  އެކަމަކު  ،  ބއޭވްިފައި.  ނެތް.  ލިޔެފއަެއް  ކަމެއް  ކިހިނެއްވީމަ 

ގާނޫނެއްގެ ދަށުން ވަރަށް ސާފުކޮށް، ކްލިއަރލީ މަޖިލީހަށް ވެސް ރައްޔިތުންނަށް   ސްފއަިމިހާރު މިހެން ގާނޫނެއް ގެނެ

އެ އެންމެންނަށް  ހުރިހާ  ތއާީދުކުރާ،  ނގޭ ވެސް  އަޅުގަނޑުމެން  ދިޔުމަކީ  މިކަން  އޮވެގެން  ގާނޫނެއް  ގޮތަކަށް 

ކަމަށް މަރުޙަބާ ކޔިާކަމެއް. އެހެންވީމާ، އެ އިނީޝިއޭޓިވއްަށް އަޅުގަނޑުމެން ވަރަށް ބޮޑަށް    އަޅުގަނޑުމެން ވަރަށް އެ

ވިސްނާފައި  ބަދަލުކޮށްލަން  ޚިޔާލު  ކުޑަކޮށް  ވާހަކަދއަްކަން،  އަޅުގަނޑުމެން  މއިަދު  ދެން  ދަންނވަަން.  މަރުޙަބާ 

ވިސްނުމަކީ  އެއް  ގެންގުޅުނު  ސިކުނޑީގައި  ގާނޫނީ  ،  އޮތްއިރުގައި  ފެންނަ  އަޅުގަނޑުމެންނަށް  ތަފުސީލުކޮށް  މއިަށް 

އަންނަ މަހުގެ ތެރޭގައި ފޮނުވަން އެބަ އޮތްކަން. އެހެނވްީމާ، މިއަދުގެ ވާހަކަ އަޅުގަނޑުމެން   ބަދަލުތައް ލިޔުމުން މި

ބައެއް މއާްދާތަކުގައި    ،ބޮޑަށް ބަލާފައި މި ހުރީ މި ވަގުތަށް އަޅުގަނޑުމެންނަށް ހުރި ބއައެްކަހަލަ ސާފުކޮށްލުންތަކާއި

ވާހަކައާއި  މި ހުރި  ބައެއްކަހަލަ ،  ދައްކާފައި  ފާހަގަކުރެވޭ  އަޅުގަނޑުމެންނަށް  ދިމވާެދާނެ  ފަހަރެއްގައި  އޭގެން 

ބަދަލުތއަް   ފެންނަ  ގެންނަން  ގާނޫނަށް  އަޅުގަނޑުމެން  ތަފުސީލުކޮށް  އެކަނި.  ފާހަގަކޮށްލުން  ހަމަ  ކަންތައްތައް 

އއެް ފުރަތަމަ  މިސާލަކަށް  ތެރޭގައި  އޭގެ  އަޅުގަނޑުމެ  ފެންނާނެ.  ވާހަކަ  ކަމަކަށް  ބއަެއްކަހަލަ  ފާހަގަކުރވެުނީ  ނަށް 

ވަނަ   2ވަނަ މާއްދާގައި، ގާނޫނުގެ    3އާއި  ވަނަ މއާްދާ  2ވިދާޅވުީމަ، މިސާލަކަށް ވޯޓުގެ ވާހަކަ ވިދާޅުވާއިރުގައި  

މުހިނމްު މި  .  ޓޭ'ގުޅޭ މުހިންމު ކަންކަމުގައި ނަގާ ވޯ  ރައްޔިތުންނާ'ވަނަ މއާްދާގައި އެބަ ވިދާޅުވޭ    3މއާްދާގައާއި  

ކަމެއް   ހިނގއަިދާނެ  ނުއުފެދި  އޭގައި ސުވާލު  ފަހުން  އޮތުމަކީ  މި ސާފވުެލާފައި  ގޮތަކަށް  ކޮންމވެެސް  ކަންތައްތައް 

ކަމަށް އަޅުގަނޑުމެންނަށް ގަބޫލުކުރވެުނީ އިނގޭތޯ. އެ މުހިންމު ކޮންމެ، ރައްޔިތުންގެ މަޖިލީހުން ހުށަހެޅއުވްިޔަސް  

ނިންމަ ބުނެފައި  ކަމެކޭ  މުހިންމު  އެ  ދާއިރުގައި  އެ  ވިޔަސް ވެސް،  ނިންމވައަިގެން  ނުލއަި، އިރއަީސުލްޖުމްހޫރިއްޔާ 

ނޫނިއްޔާ ތި ބޭފުޅުން ހަދާ ގވައާިދަކުން ނަމވަެސް ކޮންމވެެސް ގޮތަކަށް އޭތި  ،  ޝަނއެްކޮންމވެެސް ގޮތަކަށް ޑެފިނި

ހަގަކުރވެުނީ. ދެވަނަ ކަމަށް ރިއާޔަތްކޮށްލުމަކީ ރަނގަޅުކަމެއް ކަމަށް ވެދާނެ ކަމަށް އަޅުގަނޑަށް ފާ  ކަނޑއަެޅުމަކީ، އެ

އިނގޭތޯ، ކޮންމެ ހާލަތއެްގައި ރައްޔިތުން ހޯދަން   'ކޮންމެ ހާލަތެއްގައި'ވަނަ މއާްދާގެ )ރ( ގައި މި ކިޔާ    2  ،ކަމަކީ

ވީ ކަމުގައި  އިނގޭތޯބަލަންޖެހޭ  ވެސް  ހާލަތެއް  ކޮންމެ  އެ  ގާނޫނުގައި  ،  ނަމަވެސް،  ބއައެްފަހަރަށް  ވޭގުކޮށް  އެހެން 

މި އއެްޗެހިތައް    އެ އަސްލު އެ ކަމަށް ދާއިރުގައި ދެން ނުކުންނަ މައްސަލަތަކާ،  ބެހެއްޓީމަ ފަހުން އެ މާނަކުރމުއާި

ދެން   ކަމެއް.  އެއް  ފާހަގަކޮށްލި  އަޅުގަނޑުމެން  އެވެސް  ފާހަގަކުރވެޭތީ  ކަމަށް  އުނދަގވޫެދާނެ  އެ  ވަނަ    6ފަހުން 

ވަނަ މއާްދާގެ )ހ( ގައި ވެސް އެ ދޭތި އެއްގޮތްކޮށްލަން، އެ ދެ މއާްދާގައި މި ބުނާ، އެއް    22 ، މއާްދާގެ )ށ( އާއި

ބުނަނީ މި  މަޖިލީހުގައި  ،  މއާްދާގައި  އެއީ  ހާޒިރވުެ،  އަޣުލަބިއްޔަތާއި  މެންބަރުންގެ  އިނގޭތޯ   ވޯޓުދޭޖުމުލަ  ،  އިރު 

ޖުމުލަ މނެްބަރުންގެ އަޣުލަބިއްޔަތޭ.   ބުނަނީ  މި  މާއްދާގައި  އެއް  ދޭއިރުގައި،  ގަރާރު ވޯޓަށް ދާނެތޯ ނުދާނެތޯ ވޯޓު 

އަޣު މެންބަރުންގެ  ޖުމުލަ  މަޖިލީހުގެ  މުޅި  ވޯޓުގައި  ލައެއީ  ހާޒިރުވެ  ވިދާޅވުަނީ  މި  މއާްދާއެއްގައި  އަނެއް  ބއިްޔަތު. 

އޭތި   އެއްގޮތަކުން  ކޮނމްވެެސް  ހިތަށްއަރަނީ  މި  އަޅުގަނޑުމެން  އޭގައި  އވެެސް  އަޣުލަބއިްޔަތޭ.  މީހުންގެ  ބއަިވެރިވި 

ވެދާނޭ ކަމަކަމަށް  ރަނގަޅު  އޮތުމަކީ  ބއަިކުޅަ  އެއްގޮތްކޮށްލާފައި  ހަތަރު  ދއެްތޯ  ހެދިދާނެ  ހަމަ  މިސާލަކަށް  އެއީ   .

ވަޓް  ވެސް.  ކަމަށް  އަޅުގަނޑުމެންނަށް އެއްބައި  ކަމަށް  ރަނގަޅު  އެންމެ  އޭގެ  އެއްގޮތްކޮށްލުން  އެ  މީންސް  އެވަރ 

ކަމަކަށް،   އަނެއް  މއާްދާ،    6ފާހަގަކުރވެުނީ.  އަޅުގަނޑުމެންނަށް   7ވަނަ  މީގައި  އޭގައި،  ވެސް  މއާްދާގައި  ވަނަ 

އެއް މއަްސަލައަށްވުރެ އިނގޭތޯ،  ގަރާރެއްގައި  އެއް  މިހާރު  ކަމަކީ    ގުޅޭގޮތުން ވޯޓު   ގިނަ މއަްސަލއަާ  ދިމާވާ އެއް 

ކިޔާ މި  ކަމަށް  ނެގުމަށްވުރެތީނެގިދާނެ  އެގޮތަށް  އަޅުގަނޑުމެން  އޭގައި  މައިގަނޑު    .  އަޅުގަނޑުމެންގެ  ބޮޑަށް 

ކޮންސަރކޮންސަ މއަިގަނޑު  އަންނަނީ،  މި  ރެފަރަރނަކަށް  ރައްޔިތުން  އަންނަނީ  މި  ނަގާ  ،  ންޑަމއެްގައިނަކަށް  އެ 

ނިރެފަރަ ރައްޔިތުންނަށް  އިނގޭތޯ ކަންޑަމަކީ  އެނގިގެން  އެ ސުވާލު  ރަނގަޅަށް  މެދުގައި    އެއާ   ،ން  މީހުންގެ  މެދު 

އއެްޗަކަށްވާތީ ގެންދަންޖެހޭ  އުފއެްދިގެން  އެކަ ،  ހޭލުންތެރިކަން  ކޮށްފައި  އއެްފަހަރާ  ސވުާލުތައް  އްޗަކަށް  ގިނަ 

ވެދާނެ. އަޅުގަނޑު  ،  އެކަހަލަ ކަމެއް ދިމާވެދާނެތީ،  އްޔާ ފަހަރއެްގައި އެ ކޮންފިއުޝަން ނޫނީ އއެަށް ވަގުތު ހިނގއަްޖެ

އަޅުގަނޑު   އޮތިއްޔާ  އއެޗްެއް  އިތުރު  އިތުރަށް  ދެން  ބަލާނަން.  ގެންދވެޭތޯ  ކުރުކުރުކޮށް  ވަރަށް  ހމަަ  ދެން 

ވަނަ މާއްދާގެ، ރއަީސުލްޖުމްހޫރއިްޔާއަށް    7. ހަމަ އެގޮތަށް  ނިމުނީމަ މެންބަރުން އިތުރަށް ވިދާޅުވެދެއްވާނެއިދަންނވަަ

ގަވއާިދާއެ   ޢަމަލުކުރާނެ  ބޭނުންކުރުމުގައި  އިޚުތިޔާރު  ބަޔާންކުރުމަށް    އި ލިބިދޭ  ގާނޫނުގައި  އުސޫލުތައް 

ހަމަޖައްސަ  އެގޮތަށް  އޭތި  އެބަފެނޭ.  އިނގޭތޯ.  އިއަޅުގަނޑުމެންނަށް  ކީމދެންލަން  ހޯދުމުގެ  ؟ ކޭތޯ ،  ޚިޔާލު  މިހާރު 

ގަވާއިދާއި   ޢަމަލުކުރާނެ  ބޭނުންކުރުމުގައި  އިޚުތިޔާރު  ލިބިދޭ  ރައީސުލްޖުމްހޫރއިްޔއާަށް  ވޯޓުނެގުމަށް  އާންމު 

ބަޔާންކުރަން ބޮޑަށް އޭގައި އަޅުގަނޑުމެންނަށް ފެންނަނީ. '  ގާނޫނުގައި '   މިހެން ކިޔާފައި އިންނަ ތަނުގއަި،  އުސޫލުތައް 

އަޅުގަނޑުމެން، މިސާލަކަށް  މައްސަލއަަކީ،  ދިމާވާ  ބޮޑަށް  ގަވާއިދު  އާދެ،  އޭގައި  އިންނަނީ  މިސާލަކަށް  މިހާރު   .

އެއް އާންމު  އަޅުގަނޑުމެން ގަވާއިދެއް ހަދާފައި އަޅުގަނޑުމެން ހަދާ ގަވާއިދަކަށް ރައީސުލްޖުމްހުރިއްޔާ ޢަމަލުކުރަނވްީމަ

ތަނކްޮޅެއް ތަފާތު ގޮތަކަށް އެ ދަނީ ދއެްތޯ. އަޅުގަނޑުމެން ކަމަށް ވިޔަސް ވެސް    އުސޫލުން ކަންކަން ހިނގާ ގޮތާ

އެ ވެސް  ވިޔަސް  ކަމަށް  ބަޔަކު  އެހެން  މި   އަދި  އެހެން  ފާހަގަކުރެވޭތީ  އަޅުގަނޑުމެންނަށް  އޮޑުކޮށް  ތަންކޮޅެއް 

ވަނަ މއާްދާގެ، ހަމަ ރއަީސުލްޖުމްހޫރިއްޔާ ގަރާރެއް ނެރެންވީމަ ރއަީސުލްޖުމްހުރއިްޔާ    12ދެންނެވީ. ހަމަ އެގޮތަށް  

ހަމަ ރައްޔިތުން މަޖލިީހެކޭ އއެްގޮތަށް ރއަީސުލްޖުމްހޫރިއްޔާ އޭގެ ގެންގުޅުއވްާނެ އިޖުރާތުތަކެއް ރއަީސުލްޖުމްހޫރިއްޔާ  

ކަނޑއަެޅުއްވުން އެއީ އެންމެ ރަނގަޅު ގޮތް ކަމަށް ވެދާނެ ކަމަށް އަޅުގަނޑުމެންނަށް ފާހގަަކުރެވެނީ. އެއީ ކެބިނެޓާ 

ކަނޑައެޅުމަށްވުރެ   .ކޮންގޮތަކަށްތޯ،  ކިހިނެއްތޯ ،  ވާހަކަދައްކާނީތޯ އެހެން  އިޖުރާތުތައް  ވެދާނެއޭ.    އެ  އެހެން  ބޮޑަށް 

ގާނޫނު ޑްރާފްޓު ބަޓް  އުފެދުނު ސުވާލެއް.  އަޅުގަނޑުމެންގެ  ބޭފުޅުންގެ އިނދެދާނެ އޭގެ އެހެން  ދެން ހމަަ  ކުރއެްވި 

ލާއިރުގައި އެކަން ފާހަގަކުރެވުނު. އެ އިމާނއަެއް ނޫނީ އެހެން ބޭނުމެއް ވެސް. އަޅުގަނޑުމެން ޖުމުލަކޮށް މިހެން ކިޔަ

ވަނަ މއާްދާގައި މި އިންނަނީ ރައީސުލްޖުމްހޫރިއްޔާ ގަރާރެއް    12މިހާރު އޭގައި،    ހުނ،އު  (ވަގުތުކޮޅަކަށްފަހު؛ )ހަމަ

މަޝްވަރާކުރުމަށްފަހުގައި   މަޖިލީހާ  ވަޒީރުންގެ  ބުނާގޮތުން  ގާނޫނު  ނާންނާނެ  ގަރާރަކަށްވެގެން  ހުށަހަޅޭނީ، 

ރއަީސުލްޖުމްހޫރއިްޔާއަށް  ނޫނއިްޔާ ނުކުރެއވްޭނެ.  ކަމެއް  އެ  އަމއިްލަފުޅަކަށެއް  ރއަީސުލްޖުމްހޫރއިްޔއާަކަށް  އެ  އެއް. 

މަޝްވަރާ ކެބިނެޓުގެ  ގެންދަވައިގެން  އޭތި  ކެބިނެޓަށް  ރައީސުލްޖުމްހޫރިއްޔާ  ލިބިގެން    ފެނވިަޑައިގެންނެވިޔަސް 

ގޮތް    ކެބިނެޓުގެ ރުހުން އެއަށް ގެނެސްގެން އެކަން ކުރެވޭނީ. އޭގެ ޒާތުގައި އޔެަކީ ފަހަރއެްގައި ވެދާނެ މުޅިން ގޯސް 

ތި ބޭފުޅުން، އެ ،  އާންމު އުސޫލއެްގެ ގޮތުން އެހެން ނވުާތީ ތި ބޭފުޅުން ހމަަ އޭގައި   ނޫން ކަމަށް ވެސް. އެކަމަކު

ނޭނގެ އެއެއް  އެކަމަކު،  އޭގައި.  ވެސް  ވިސްނުމެއް  އެހެން  އިނދެދާނެ  ބޭފުޅުންގެ  ލިޔުއްވި  އުސޫލެއްގެ  ގާނޫނު   .

ބަލައިލާ މިހެން  މިހާތަނަކށަް    ގޮތުން  ނުހުންނާތީ  ފެންނަން  އެހެން  އެކަން  ގޮތުން  އުސޫލެއްގެ  އާންމު  އިރު 

ބަލައިލި އެގޮތަކަށެއް ރއަީސުލްޖުމްހޫރިއްޔާ    އަޅުގަނޑުމެންނަކަށް  ތަނެއްގައި  އެއްވެސް  ގާނޫނއެްގައި  އެއްވެސް  އިރު 

ވަކި އިޖުރާތުތަކެއް ވަރަށް މަދު ހާލަތްތކަުގައި ނޫނއިްޔާ، ބައެއް ހާލަތްތަކުގައި އެބަހުރި. އެކަމަކު  ،  ކުރަންވީ ކަމެއް 

ހާލަތްތަކުގައި   މަދު  ދެންނވެީނޫނިއްޔާ  ވަރަށް  މި  އަޅުގަނޑު  ފާހަގަކޮށްލާނަމޭ.  ހިތަށއްެރީ  ހަމަ  ނޫންތޯ ނެތީމަ 

ފަހުން  އަޅުގަނޑުމެން  ލިޔުމުން  ހުށަހެޅުންތައް  އަޅުގަނޑުމެން  އިނގޭތޯ،  މެންބަރ  ހުށަހެޅުންތައް  އަޅުގަނޑުމެން 

ވަނަ މއާްދާގައި ޚިޔާލު ހޯދުމަށް    15ކަރުދާހުން ހުށަހަޅާއިރުގައި އެވެސް އަޅުގަނޑުމެން ގެންނާނަން އިނގޭތޯ. ދެން  

އާންމުކުރާ ކަރުދާސް  މަޢުލޫމާތު  ސުވާލާއި  ހުށަހަޅާ  ރަށްތަކާއި    އެދި  ދާއިރއާެއްގެ  ހުރިހާ  ލާމަރުކަޒީ  އިރު 

އެނގޭނޭ ސާފުކޮށް  ރައްޔިތުންނަށް  އާންމު  ކއަުންސިލުތަކަށް،  ސިޓީތަކުގައި  ފޯރުކޮށްދނިުން  މަޢުލޫމާތު  ގޮތަށް 

އާންމުގޮތެއްގައި މި ލިބެނީ މި ކަހަލަ ކަމއެްގައި އުސޫލެއްގޮތުން ،  ޚިޔާލަކަށް މި ގެންނަނީ  މި  އަޅުގަނޑުމެން މީގެ

ކުރިން ދވުަހެއް  އެތައް  އިންތިޚާބުތަކުގައި  ނަގާ  މިހާރު   ، އާންމުކޮށް  އެނގޭ    މިސާލަކަށް  އަޅުގަނޑުމެންނަށް  ވެސް 

މވިެނި ދވުަހުގެ    އްގައިއަހަރެވެނި  ދެން ރައްޔިތުންގެ މަޖިލީހުގެ އިންތިޚާބެއް އޮންނާނީ މވިެނި ދވުަހކަުކަން ދއެްތޯ. މި

ކުރިން އިލެކްޝަން ކޮމިޝަނުން ރައްޔިތުންގެ މަޖިލީހުގެ އިންތިޚާބު ބއާވްަންޖެހޭނެކަން. އެކަމަކު މި އިންތިޚާބުގައި،  

ދެން  އެހެނވްީމާ،  ނޭނގޭނެ.  އަޅުގަނޑުމެންނަކަށް  އެއެއް  ވޯޓުގައި  ހޯދުމުގެ  ޚިޔާލު  މި  ވޯޓުގައި،  ނަގާ  މި 

ރައްޔިތުން   ހާމަކޮށްދީ  ރައްޔިތުންނަށް  މަޢުލޫމާތު  މި  ގާނޫނުގައި  ލާޒިމުކުރޭ  އެބަ  އަޅުގަނޑުމެންނަށް 

ކަންތަ  ވަކި  ތެރޭގައި  މުއްދަތއެްގެ  ވަކި  އަޅުގަނޑުމެން ހޭލުންތެރިކުރވުަން  ދާއިރުގައި  އެހެން  ކަނޑައެޅިގެން.  ކެއް 

ގޒެެޓަށް   އަނެއްކާ  ދިމާވެފައި  މާލޭގައި  އެބަހުރި  ބޭފުޅުން  އެ  ބއައެްފަހަރަށް  ފޮނުވައިލީމަ  މީތި  ކއަުންސިލުތަކަށް 

ގާނނޫުގައި   ބޭނުނވްަނީ  މި  އަޅުގަނޑުމެން  ބަދަލުގައި  އޭގެ  ހާމަކރުަން.  މަޢުލޫމާތު  ބޭފުޅުން  މިއީ  ފޮނވުައިލަނީ  އެ 

އަޅުގަނޑުމެން އެ މަޢުލޫމާތު ރަށުގައި  ގޮތެއްގެ  ،  ކުރަންޖެހޭނެ ކަމެއް ކަމަށް  ގަވާއިދުން ކަނޑައަޅާ  އަޅުގަނޑުމެން 

މަތީން ކއަުންސިލުތަކުން ރައްޔިތުންނާ ހަމަޔަށް އެ މަޢުލޫމާތު ފޯރުކޮށްދިނުން ރަށުފެންވަރުގައި އެކަން ކުރަންޖެހޭނެ 

މުހިންމުކަމއެް އޮތުމަކީ  ގާނޫނުގައި  ހމަަ   ކަމއެްގޮތަށް  ވެސް  މީތި  ހިތަށއްެރީ  ހިތަށްއަރާތީ  އަޅުގަނޑުމެން  ކަމަށް 

އަންނާނީ. ގައި  އިރުޝއެަރކޮށްލާނަމޭ. ދެން މީގެ ޑީޓެއިލްސް އަޅުގަނޑުމެން ފަހުން މި ދެންނެވީ ކަރުދާހުން އަންނަ

މއާްދާގަ   19ދެން   އިންނަނީ    އިވަނަ  މި  މިހާރު  އިންނަނީ،  މި  އަންނަ،  ދޭތެރޭގައި    90ދުވަހާއި    45މި  ދުވަހާ 

ބާއް  އިންތިޚާބު  ދެންނވެިހެން   ންޖެހޭނެވައަޅުގަނޑުމެން  މި  ދެންމެ  އަޅުގަނޑު  ކުރިން  އިންނަގޮތަކީ.  މިހާރު  ކަމަށް 

މި  ދުރާލައި  ވަރަށް  އެނގެއޭ  އަޅުގަނޑުމެންނަށް  އިންތިޚާބުތަކެއްގައި  ހުރިހާ  ބއާްވާ  މި  އަޅުގަނޑުމެން  އާންމުކޮށް 

ވެސް އަދި ދެން ހުރި   ، އަޅުގަނޑުމެންނަށްބއާވްަންޖެހޭކަމާ މި އެއްޗެއްސާ އެއްޗެހި. އެހެނވްީމާ، އަޅުގަނޑުމެންނަށް

ކަންކަން  މި  މިހެންގޮސް  މަޢުލޫމާތުދިނުމާ  މީހުންނަށް  ހޭލުންތެރިކަމއާި،  މީހުންގެ  ވެސް  ފަރާތްތަކަށް  ހުރިހާ 

މީހުންނަށް ކިޔއަިދީ އޮޅުންފިލުވއަިދިނުމަށް އެކަށީގެންވާ ވަގުތު ލިބޭ. މީގައި ނއަިންޓީ ޑޭސވްީމަ މި ކަހަލަ ކަމަކަށް  

ދވުަހުގެ ތެރޭގައި ބއާވްަންޖެހޭނެ. އެކަމަކު   90ކޮންމެގޮތެއްވިޔަސް  ،  ނއަިންޓީ ޑޭސްގެ ތެރޭގައި އަޅުގަނޑުމެންނަށް

މަޢުލޫމާތއާި،    90 އެކަށީގެންވާ  އޭގެ  ރައްޔިތުންނަށް  ބަލާފައި  ޒާތަށް  އިޝއޫެއްގެ  އަންނަ  މި  ތެރޭގައި  ދވުަހުގެ 

ކަމަށް އަޅުގަނޑުމެންނަށް ފެންނާތީއާ އަދި ދެން ހރުި    ހޭލުންތެރިކަމާ މި ކަންކަން ކުރުމަށް އުނދަގޫތަކެއް ދިމވާެދާނެ

ގާތްގަނޑަކަށް   އުސޫލެއްގޮތުން  އެބައިނދޭ  ދީފައި  ވެސް  ބއާްވާއިރުގައި  އިންތިޚާބުތައް  ދވުަސް    120އެހެން 

ހުށަހަޅަނީ މި   މި  އަޅުގަނޑުމެން  ހަދަން. އެހެނވްީމާ،  މިހެން  ކޮށް  ވަކި ކަންތައްތަކެއް  އަޅުގަނޑުމެންނަށް ކުރިން 

އިރާދަކުރެއްވީތީ   އިދާރީގޮތުން  މީގެ  އަޅުގަނޑުމެންނަށް  ސަބަބަކީ  ދެންނެވި  މި  ޓަކއަި.  ސަބަބަށް  ދެންނެވި 

ކުރުމުގަ މިކަން  ހުއްޓަސް    އިއަޅުގަނޑުމެންނަށް  ގޮންޖެހުމެއް  ބޮޑު  ކިތަންމެ  ގޮންޖެހުންތއަް،  ހުރި  މާބޮޑު 

މި  ރައްޔިތުންނަށް  މީހުންނަށް،  ބޮޑަށް  މައްސަލައަކަށވްުރެ  އިދާރީގޮތުން  ކުރވެޭނެ.  އެކަން  ހަމަ  އަޅުގަނޑުމެންނަށް 

ކަންކަން ސާފުކޮށް އެނގިގެން، އަންގއަިދޭން ތިބި މީހުން އިންކްލޫޑިންގ އަޅުގަނޑުމެން. އަޅުގަނޑުމެންނަށް ވެސް  

އެ ޒިންމާ ތި ބޭފުޅުން ހވަާލުކުރއަވްާފައި، މި ދެންނެވީ ގާނޫނުން ހވަާލުކޮށްފައި އެބއަިނދޭ. އެހެނވްީމާ، އެކަށީގެންވާ  

ބޭނުނވްާނެ އިތުރަށް  މަޢުލޫމާތުދޭން ވަގުތު  މި  ހިތަށއްެރީ    ގޮތަކަށް ރައްޔިތުންނަށް  އަޅުގަނޑުމެން  ފެންނާތީ  ކަމަށް 

އެއްގޮތަށް  އިންތިޚާބުތަކެކޭ  ގިނަ  އެހެން  ހަމަ  އޭތި  ރަނގަޅުވެދާނެއޭ  އެއްގޮތަށް    ،ވަރަށް  ވޯޓުތަކެކޭ  ނަގާ  ނޫނީ 

އަޅުގަނޑުމެންނަށް    120ގާތްގަނޑަކަށް   އަޅުގަނޑުމެން   120ދވުަހާއި    45ދވުަސްވަރު  ދެން  އޭރަށް  ދވުަހާ. 

ޑިސއަިޑްކުރާނަން.  އަޅުގަނޑުމެން  ބަލާފައި  ބޭނުންކުރެވޭ  މަޢުލޫމާތު  އެ  ގުޅިގެން  ސުވާލަކާ  އެ  އޮން  ޑިޕެންޑިންގ 

އަޅުގަނޑުމެންނަށް   ރަނގަޅުވެދާނެއޭ  ވަރަށް  ދއެްވާށޭ،  އަޅުގަނޑުމެންނަށް  ދޭތެރެ  120އެކަމަކު  އެ  މެދު    ދވުަސް 

ދެން   ދީފވީއިްޔާ.  ގަރާރު   23އަޅުގަނޑުމެންނަށް  މަޖިލީހުން  ރއަްޔިތުންގެ  އިންނަނީ  މި  ވެސް  މއާްދާގައި  ވަނަ 

ތަފާތު.  ގޮތާ  ހއަްދވަަންޖެހޭ  ގެންދވަަނވްީމަ  އަނބުރާ  ގަރާރު  ރއަީސުލްޖުމްހޫރިއްޔާ  ގޮތާއި،  ގެންދެވޭ  އަނބުރާ 

އއެް އުޅެނީ  ކުރަން  މި  ހވީަނީ  މި  އެކަން    އަޅުގަނޑުމެންނަށް  އެއްގޮތަކަށޭ  ވެސް  ދެބއަިމީހުންނަށް  ކަމަކަށވްާތީ 

އިންނަ ގެންނވަަން  ކުރވެެން  އަނބުރާ  ގަރާރު  ރއަީސުލްޖުމްހޫރިއްޔާ  ވއެްޖެއްޔާ  ގޮތުގައި  ހަނދާންވާ  އަޅުގަނޑު  ނީ. 

ވަނަ މއާްދާގެ )ށ( އާއި )ނ(    31ވެނީ. ދެން  އް ވެސް ކެބިނެޓަށް ގޮސް ކެބިނެޓުގެ ރުހުން ލިބިގެން އެކަން ކުރެ

މާއްދާއެއް ޖެހވިަޑައިގަންނަވާ  ވިސްނައިލަން  ކްރިޓިކަލްކޮށް  ހަމަ  ވަރަށް  އަސްލު  އަޅުގަނޑުމެންނަށް   މިއީ  ކަމަށް 

އަޣުލަބިއްޔަތަށްތޯ ރައްޔިތުންގެ  ވޯޓުލީ  ހަވާލާދެނީ  އެއީ  އިނގޭތޯ.  އޭގައި  ސަނުވަތަ    ފާހަގަކުރވެެނީ  ވޯޓު  އްޙަ 

ވޯޓު ދިން މީހުންގެ އަޣުލަބއިްޔަތޭ. ދިން މީހުންގެ ،  ސާފވުާކަށް ނީނދެ އިނގޭތޯ. މި މއާްދާގެ )ށ( ގައި މި ބުނަނީ

ބުނޭ.  އެބަ  އަޣުލަބއިްޔަތޭ  ރައްޔިތުންގެ  ގައި  )ނ(  އެގޮތަށް  ހަމަ  ދއެްތޯ.  ވޯޓު ވެސް  ބާތިލު  ހިމެނޭނެތާ  ތެރޭގައި 

؟ ވިއްޔާ މި ވޯޓުލާ އާބާދީތޯނޫނީ؟ ރައްޔިތުންނަކީ ދވިެހިރއާްޖޭގެ އާބާދީގެ ޓޯޓަލް ޖުމުލަތޯ؟ ރައްޔިތުންނަކީ ކޮބައިތޯ

އަޅުގަނޑަ އެއްޗެހި  އަޅުގަނޑުމެން  ށްމި  ރީތިކޮށް  ވަރަށް  ގާނޫނުގައި  ވަރަށް   ނަށްހީވަނީ  މއާްދާ  މި  ބޮޑަށް  ވަރަށް 

މީތި ވަރަށް ކްލެރިފައި   އިކްލެރިފައިކޮށްދެއްވަ  ގާނޫނުގައި  ގަވާއިދަކުންނެއް ނޫން.  ހަދާ  އަޅުގަނޑުމެން  ގާނޫނުގައި، 

އަންނަ އަޅުގަނޑުމެން  ތަފުސީލުތައް  މީގެ  ދެން  އެދއޭެދުމއެް.  ބޮޑު  ވަރަށް  އަޅުގަނޑުމެން  އިރު    ކޮށްދއެވްުމަކީ 

ނަތީޖާ އިޢުލާނުކުރުމަށްފަހުގައި އެކި މީހުން އެކިގޮތަށް އޭތި   އި. އެހެން މި ދަންނަވާ ސަބަބަކީ ވޯޓު ނަގަގެންނާނީ

ދިމވާާނެ މުޅި ދއަުލަތަށް ވެސް ދެއްތޯ. އެހެނވްީމާ، ސާފުކޮށް މި   މާނަކުރުމުގެ ފުރުޞަތު އޮވެއްޖިއްޔާ ގޮންޖެހުންތަކާ

ކަމެއް ކަމަށް އަޅުގަނޑުމެންނަށް ފނެްނާތީ އެ ވާހަކަ ވެސް ބުނަނީ ކއޯްޗއެްތޯ އެ ނގެން އޮތުމަކީ ވަރަށް މުހިނމްު 

އަޅުގަނޑު މި ދެންނެވީ އަޅުގަނޑުމެންނަށް އިރާދަކުރއެްވިއްޔާ ތި  ،  ދަންނވައަިލީ. ދެން އިލެކްޝަންސް ކޮމިޝަނަށް



 2025ޖުލއަި  21                   ވަނަ ބއަދްަލވުުން 21މިނިވަން މއުއަސްަސާތަކގުެ ކމޮިޓީގެ 

 

 

7 

 

ވިދާޅވުީމަ ބޭފުޅުން  ތި  މިހާރުއިބާއްވަ   އިންތިޚާބެއް  ކޮމިޝަނުގެ    ލުމަކީ  އިލެކްޝަންސް  އަޅުގަނޑުމެން  ވެސް 

އޮ ދއަްކއަިދީފައި  ބޭފުޅުންނަށް  ތި  އަޅުގަނޑުމެން  އެއްޗެކޭ.މިހާތަނަށް  ބުންޏަސް ނވްީމާ،  ހެއެ  ތް  ބއާވްާށޭ  މާދަން 

ހުރި  އެ  އެއަކު  އަޅުގަނޑުމެން  އިރާދަކުރެއްވިއްޔާ  އިނގޭތޯ.  ތިބެނީ  މި  އަޅުގަނޑުމެން  ހާލަތއެްގައި  ފަދަ  ބއޭްވޭ 

ފައިސާގެ    ގޮންޖެހުންތކަަކާ ތެރޭގައި  އޭގެ  އެބަހުރި.  ގޮންޖެހުންތައް  ކުރާނެ.  އަޅުގަނޑުމެން  އެކަން  ވެސް  އެއްކޮށް 

ހޯދމުއާި،  ގޮންޖެހުމއާި މީހުން  ބޭނުންވާ  ބއާވްަން  އިންތިޚާބު  މި  ބއަިވަރު    ،އަޅުގަނޑުމެން  ގޮސް  މިހެން 

މިސާލަކަށް ، ގޮންޖެހުންތައް ހުންނާނެ. އެކަމު އެކަން އަޅުގަނޑުމެން ކުރާނަން. އެކަމަކު ބަޖެޓަށް ފައިސާ ލިބޭ ވަގުތު

މިހާރު ވެއްޖިއްޔާ ކުރިން ދެންނވެިހެން އަޅުގަނޑުމެންނަށް ލިބޭ ފުދޭވަރއެްގެ މއުްދަތެއް ދެއްތޯ މއިަށް ތއަްޔާރވުެ، މި 

ބަޖެޓު  އަޅުގަނޑުމެންނަށް  ބުނާހެން  އެއްކަލަ  ލިބޭއިރުގައި  މއުްދަތެއް  ކުރު  ވަރަށް  މީގައި  ކުރަން.  ކަންކަން 

ދވުަހަށްވެފައި   ދެ  ވޯޓުލާން  ވަގުތަކީ  ކުރެވޭ  މިކަން  އއަިސް  ކަމަށްއެޕްރޫވްވެގެން  ވއެްޖެ  ވެއްޖިއްޔާ    އޮއްވައި 

ޗެލެންޖަ ބޮޑު  ވަރަށް  އެހެނވްީމައަޅުގަނޑުމެންނަށް  ދިމވާާނެ.  އަޅުގަނޑުމެންނަށް ސް  ދަންނވަަނީ  މި  އަޅުގަނޑު   ،

ފާހަގަކޮށްލަ މވިެނި،  ގާނޫނުން  އަޅުގަނޑުމެންނަށް  ވޯޓުތަކުގައި  ނެގޭ  މިގޮތަށް  ހާލަތުގައި  މި  އެ  ދެއްވާށޭ 

ފެށިގެން ދވުަހުން  ލބިޭ  ގަރާރު  ވަކި ،  އަޅުގަނޑުމެންނަށް  ފެށިގެން  ދވުަހުން  ލާޒިމުކުރާ  އެކަން  އަޅުގަނޑުމެންނަށް 

ކަހަލަ   ދޭހަވާ  އެކަން  ނޫނިއްޔާ  ދއެވްަންޖެހޭނެގޮތަކަށް  ދއަުލަތުން  ބަޖެޓު  އަޅުގަނޑުމެންނަށް  ތެރޭގައި  މއުްދަތއެްގެ 

ކަނޑއަަޅުއްވއަި އެކަން  ގާނޫނުގައި  ފަސޭހވަާނޭގޮތަކަށް  ވަރަށް  އަޅުގަނޑުމެންނަށް  ކުރއިަށް   ދެއްވައިފިއްޔާ  މިކަން 

އެހެން ތަޖުރިބއާަކީގެންދަން.  ލިބޭ  މިހާތަނަށް  ކޮންމެހެން  އެ؛ ނޫނިއްޔާ  ދެން  ބަޖެޓު ނގޭ  އަޅުގަނޑުމެންނަށް 

ގޮތަށް ބަލާ  މި  ނުދއެވްާކަށެއް ނޫން. އެކަމަކު އަޅުގަނޑުމެންގެ މާލީ ހާލަތާ އިރު ބައއެްފަހަރަށް    ކަންކަން ހުންނަ 

ކަންކަން ހަމަޖެހިގެންދަނީ. އެކމަު    އަޅުގަނޑުމެންނަށް އެ  އިގާތްވެފައި ހުއްޓަ   މިހެން ދަމުނދްަމުން ގޮސް ވަރަށް ވޯޓާ

. ކުރު މއުްދަތއެްގައި ކުއްލިއަކަށް ކުރަންޖެހޭ ކަހަލަ ގޮތަކަށްތާ މީގެން އަޅުގަނޑުމެންނަކަށް އެ ޗާންސެއް ނުނެގޭނޭ

އެގޮތަށް   އަކުރެއް    35ދިމވާާނީ ދއެްތޯ. އެހެނވްީމާ،  ގޮތަކަށް ނޫނީ އއެަށް  ދޭހަވާ ކަހަލަ  ވަނަ މއާްދާއަށް އެހެން 

އަޅުގަނޑުމެންނަށް .  އެންމެފަހު ކަމަކަށް އިނގޭތޯ،  ކަމަކީ  އިތުރުކުރައްވާފައި އެހެން ހައްދަވާލަދއެްވާށޭ. ދެން އަނެއް

ވަނަ މާއްދާ. ގާނޫނަށް ޢަމަލުކުރަން    38ކުރވެުނު ކަންތައްތަކުގެ ތެރއެިން  މި    ފާހަގަކުރެވޭ މިހާތަނަށް ދެން ފާހަގަ

ތަ ހަމަ  އިންނަނީ  މި  ކަމަކަށވްާނީގުދީސްފަށަން  ދިމވާެދާނެ  ފަހަރއެްގައި  އެހެނވްީމާ،  ފެށިގެން.  ދވުަހުން  ،  ކުރާ 

،  އި އަޅުގަނޑުމެން ގަވާއިދުތައް ހަދަ، އެ  އަޅުގަނޑުމެންނަށް މީގައި އެބަ ބުނޭ ބއަެއްކަހަލަ ގަވާއިދު ހަދަން. ގަވާއިދު

މއުްދަތަ  ކުރަން  ކަންކަން  މި  ގޒެެޓުކޮށް  ގަވއާިދު  އެކަމަކު  ދވެިއެއްޗެހި    ކާއެ  އިނގޭތޯ.  އިނދޭ  އެބަ  ފައި 

އޭތި ނޫނީ،  އަޅުގަނޑުމެންނަށް  ދއެްތޯ.  ގވަާއިދެއް  ނީންނާނެތާ  ލިބއޭިރަކު  އަޅުގަނޑުމެންނަށް  ވިއްޔާ  ގަރާރު 

ހަމަޖެއްސުމާ އިންތޒިާމު  އޭގައި    އަޅުގަނޑުމެން  ފަހަރއެްގައި  އެހެނވްީމާ،  ނީންނާނެތާ.  ކަންކަމަކަށެއް  މި 

ސަޖެސްޓު އަޅުގަނޑުމެން  ދިމވާެދާނެތީ  ޗެލެންޖަކަށް  ދއެވްަބައްލަވާށޭ  އަޅުގަނޑުމެންނަށް  އުޅެނީ  މި  ކުރަނވްެގެން 

އަޅުގަނޑުމެންނަށް ވަގުތުކޮޅެއް އޭގައި. މިސާލަކަށް ގަރާރު އަޅުގަނޑުމެން ހުށަހަޅާތާ މިތއަް ދވުަހުގެ ތެރޭގައޭ އޭތި  

ނޫނީ ތަގެންދަނވްާނީ.  ގާނޫނު  ފަށާތާ  ،  ކުރާތާގުދީސްވިއްޔާ  ޢަމަލުކުރަން  ގާނޫނަށް  ސޮރީ،  ދވުަހުގެ    30ސޮރީ 

އިތުރު  އެއްޗަކަށް  އެއްވެސް  މއިިން  ދެން  ހަމަޖއަްސާލަދއެވްާށޭ.  ބަޔާންކުރަން  އެގޮތަށް  އަޅުގަނޑުމެން  ތެރޭގައި 

އިނިއްޔާ ނަމވަެސް  ،  ތަފުސީލެއް  އެސް.ޖީ  އަޅުގަނޑުމެންގެ  އަދި  ވެސް  މެންބަރަކު  އެއްވެސް  ވާހަކައެއް  އިތުރު 

 އާދެ! ތެންކއިު. ، އެއްވެސް ބޭފުޅަކު އިނީވިއްޔާ 

 

 ވާހަކަދއެްކެވުން:   ޙަސަން ޒަކަރއިްޔާމެންބަރު  އިލެކްޝަންސް ކޮމިޝަންގެ

ޖުމުލަ ދެން  މުގައްރިރު.  ފާހަގަކުރެއްވީ.  ޝުކުރިއްޔާ  އެ  ކަންކަން ރއަީސް  އަޅުގަނޑުމެން ޑިސްކަސްކުރި  ގޮތއެްގައި 

ވީމަ، މިއަށް ބަދަލު   ދވުަހާ  90ދވުަހާއި    45ގުޅޭގޮތުން މިހާރު ބިލުގައި މި އޮތީ    ކޮށް މއުްދަތާ ސަ އަޅުގަނޑު ޚއާް

އާންމު   ބެހޭ  އިންތިޚާބުތަކާ  މިހާރު  ފާހަގަކުރެވޭތީ.  އަޅުގަނޑަށް  ކަމެއް  އެހެން  ދިމާވެދާނެ  ހާލަތެއްގައި  ނއައިްސި 

ރަމަޟާން އޮންނާނެ  އިޞްލާޙުގައި  ގެނއަި  އެންމެފަހުން  ވަންޏާމުގާނޫނަށް  ދިމވާާކަމަށް  އިންތިޚާބު    މަހަށް 

  3ދވުަސް ފަހުން. މިސާލަކަށް މިހރާު މި އޮތީ މެކްސިމަމް    10  އިމަހުގެ ފަހުން، ރމަޟަާން މަސް ނނިްމަރަމަޟާން

ނޫނީ ރައީސުލްޖުމްހޫރިއްޔާ ގަރާރެއް ،  ފާނެދީފައި އިނގޭތޯ. ރައްޔިތުންގެ މަޖިލީހުން ގަރާރެއް ނެރުއްވަ  މަސް ދވުަސް

ބއާވްަންވާ  3ތާ  ނެރއުވްާ އިންތިޚާބު  ދވުަސްތެރޭ  ރަމަޟާން  3އިރު    މަސް  ފޯލވްެދާނެ  މަސް  އޭގެ ވަނަ  މަހަށް. 

  90މަހޭ އިނގޭތޯ. އެއީ އެ ފަހަތަކަށް ނއުއެްޖެއްސޭނެ    2މާނައަކީ އަޅުގަނޑުމެންނަށް އިންތިޚާބު ބއާވްަން ލިބޭނީ  

ކުރިއަށް  އެހެނވްީމާ،  މާނއަަކީ   ؛ދވުަސް.  އޭގެ  ހޭލުންތެރިކުރވުުމާއި   60އެހެންވީމާ،  އާންމުން  ،  ދުވަސްތެރޭގައި 

. ހޭލުންތެރިކުރުމުގެ ބައި ވަރަށް ބޮޑަށް ފަހަތަށްދާނެ  އްޔާމުވއެްޖެއިދާރީ އިންތޒިާމާއި މި ހުރިހާ ކަމެއް ހަމަޖައްސަން 

އެހެނވްީމާ،    އެ ނުކުރެވިދާނެ.  މި   120ބައި  ބޭނުމަކީ  އެއް  ބޮޑު  އެންމެ  ދިގުކުރުމުގެ  މއުްދަތު  އެ  ދވުަހަށް 

ދެންނވެިހެން ރަމަޟާން މަސް ފޯލވްާ، ފަހު މަހަށް ފޯލްވާ ހާލަތއެްގައި އެ މއުްދަތު ވަރަށް ބޮޑަށް ކުރުވެގެންދާނެތީވެ  

ދިނު ވަގުތު  ކަމަކީ.އއެަށް  އެއް  އަނެއް   ން  ތަސައްވުރުކޮށްފައި  ،  ކަމަކީ   ދެން  ވަރަކަށް  އެއްވެސް  ބިލުގައި  މި 

ފަރާތަކަށް މި ބާރު މި ލިބިދެނީ މި ބިލުގެ ދަށުން   ނވުާކަމެއް އަޅުގަނޑުމެން ޑިސްކަސްކުރީ. ދެން މިސާލަކަށް ދެ

ޚިޔާލު    ފަރާތުން ވެސް އެއްދަނޑިވަޅެއްގައި އަހާފާނޭ  އިނގޭތޯ. ރައްޔިތުންގެ މަޖިލީހާއި ރއަީސުލްޖުމްހޫރއިްޔާއަށް. ދެ

އެއްވެސް ވަރަކަށް ނެތް. ރައްޔިތުންގެ މަޖިލީހުން   ކަމަކަށް. އެ ވާހަކައެއް މީގެ  ހޯދުމުގެ ވޯޓަކަށް އިނގޭތޯ ތަފާތު ދެ



 2025ޖުލއަި  21                   ވަނަ ބއަދްަލވުުން 21މިނިވަން މއުއަސްަސާތަކގުެ ކމޮިޓީގެ 

 

 

9 

 

އއެް ނޫނީ  ނޭހޭނެތޯ.  އެހޭނެތޯ،  ރއަީސުލްޖމުހްރޫއިްޔާއަށް  ނުނިމެނީސް  އެ  ހާލަތއެްގައި  އޮތް  ، ކަމަކަށް  އަހާފައި 

މަސް ފަހުން އަނެއްކާ ރއަީސުލްޖުމްހޫރއިްޔާ    2އޭގެ  ،  މިސާލަކަށް ރައްޔިތުންގެ މަޖިލީހުން ކަމަކަށް ވޯޓަށް އަހާފއަި

 2ކަމަކަށް    ވަލއެްތޯ މިއަށް ލާނީ. އއެްކިހާވަރެއްގެ އިންޓަ   އްޔާ. އެހެނވްއެްޖެހަމަ އެ މައުޟޫޢުގައި ވޯޓަށް އަހާފާނެ

ކަމއެްގައި އެއްފަހަރާ ކިހިނއެްތޯ ވޯޓަށް އެހޭނީ    ފަހަރު އެންމެ އވަަހަށް ކިހާ މއުްދަތެއްގެ ތެރޭގައިތޯ އެހޭނީ. ނޫނީ ދެ

ކަމަށް  މި   ހާލަތެއް  އުފަނވްެދާނެ  މިއީ  ނެތީމަ  މީގައި  ވާހަކަތަކެއް  އެއްވެސް  އޭގެ  ދެފަރާތަކަށް.  ލިބިދޭ  ބާރު 

ކަމަކަށް  އަނެއް  ދެން  ބަޔާންކުރަން.  ހަމަ  ވާހަކަ  އެ  ޤާނޫނުއަސާސީ  ،  ފެންނާތީވެ  އާ  ފުރަތަމަ  އެންމެ 

ވޯޓަށް ދިޔަ ހޯދުމުގެ  ޚިޔާލު  އާންމު  އޭރުގައި  އެކުލަވައިލިއިރުގައި  އެހެންނަމވަެސް،  މިހާތަނަކަށް ނާދެ.  ފަހުން އަދި 

ދއެްވި  ރައްޔިތުންނަށް  ޗޮއިސް  ދެ  އިނގޭތޯ.  ޗޮއިސްއެއް  ދިޔައީ  ވޯޓަކަށް  ހޯދުމުގެ  ޚިޔާލު  ތެރެއިން   ،ވެސް  އޭގެ 

ނާންނާނއެޭ.   ޗޮއިސްއެއް  ރައްޔިތުނަކަށް  ގޮތުން  ބުނާ  މި  ގާނޫނުގައި  މި  މިހާރު  އެކަމު  އިޚުތިޔާރުކުރަން.  އެކަތި 

، އަރާ ސުވާލަކީ ރއާްޖޭގެ ދެން މި އޮތްށްނޯ އަންނާނީ އިނގޭތޯ. އެހެނވްީމާ، އަޅުގަނޑު ހިތަ  ރއއެިދަރ ޔެސް އޯ

ކުރއިަށް މި އޮތް މުސްތަގުބަލުގައި ޗޮއިސްއެއް ރައްޔިތުންނަށް ދީގެން އަހާނެ ހާލަތެއް ނނާްނާހެއްޔޭ ހަމަ އިނގޭތޯ. 

ހިތަމިސާލަކަށް،   އަޅުގަނޑު  ޔުނިޓރަީ  ،  އަރަނީށްމިސާލަކަށް  ހިނގަމުންދަނީ  ދައުލަތް  އަޅުގަނޑުމެންގެ  މިހާރު 

ހިންގާނީ   ދައުލަތް  އަހާނީ  ކައިރީގައި  ރައްޔިތުން  ވިސްނީ  މަޖިލީހުން  މިސާލަކަށް  މާދަމާ  އިނގޭތޯ.  ދއަުލަތަކަށް 

ދެ   މި  ވަންޏާ  އަހާކަމަށް  ދަށުން  ބިލުގެ  މި  މިހާރު  ދައުލަތަކަށްތޯ.  ފެޑަރަލް  ނޫނީ  ދައުލަތަކަށްތޯ  ޔުނިޓަރީ 

ނޫންތޯ.   ނވުތަަ  ބޭނނުްތޯ  ބަދަލުކުރަން  ދއަުލަތަކަށް  ފެޑަރަލް  އަހަންޖެހޭނީ  ނޭހޭނެ.  ޒާތުގައި  އޭޗޮއިސްއަކަށް  ގެ 

ދެއްތޯ ނޫން  ކްލިއަރއެއް  ޕކިްޗަރ  އަސްލު  ވިޔަސް  އއެްގޮތް  ނަތީޖާ  އެހިޔަސް  އަނެކައްޗަށް  ؟ އެކައޗްަކަށް  އޭރަށް 

ވެސް އެއް ސައިޑް ފެންނަނީ. އެހެނވްީމާ، އެ ހާލަތު   ކަމެއް ޔަގީނެއްނވުާނެ. ހައްތަހާ  އާއެކޭ ބުނަނީ ކިތައް މީހުން

އުފެދޭ ސުވާލެއްވީމަ އެ ވާހަކަ ދަންނވައަިލީ. ދެން އަޅުގަނޑުމެން އާންމުކޮށް މީގައި   ނާންނާނެތޯ އެއީ ދެން ހމަަ 

ގޮތަކީ  ޖެނެރލަް  ،  ކިޔާ  ދެން  އެކަމަކު  ކަމަށް.  ލިޔަނވްާނެ  ނޫނެކޭ  ނުވަތަ  އާއެކޭ  ބަޔާންކުރަނީ  ބިލުގައި  މި 

ނުފެންނަ.   ފެންނަ  ގޮތަކީ  ރިފަރކުރާ  އާންމުކޮށް  ފެންނަ  ދެން  ޕޮޕއިުލޭޝަންގައި  ވެސް  ބަހަކީ  ކިޔާ  އާންމުކޮށް 

ނުފެންނަ. ދެން އަނއެްހެން ނަތީޖާ އެއްގޮތވްާނެ މިހެން އޮތަސް. އެކަމަކު އަޅުގަނޑު ހިތަށްއަރަނީ ހަމަ އއާެކޭ ނވުަތަ  

ފެނޭ،  ފެނޭ،  ފާހަގަޖެހުމުގައި.  އޮތުން  ނޫނެކޭ  ނވުަތަ  އާއެކޭ  ފަސޭހަނވުާނެހެއްޔޭ  ޕަބްލިކަށް  އޮތުމަށވްުރެ  ނޫނެކޭ 

މަ އާންމު މީހއާަށް ފަސޭހވަާނެތީ. ދެން ތަންކޮޅއެް ފެނޭ ނުފެނޭ އޮތުން. ވީހވާެސް އާންމު ބަހުރުވައިން ދިޔއަި  ،ސޮރީ

ވަންޏާމު ކަމަށް  ދާ  ބޭރަށް  ވިސްނުމުން  ތިއްބަވާ   ޖެނެރަލް  ކެނޑިޑޭޓުން  އިންތިޚާބުތަކުގައި  އެހެން  އިނގޭތޯ، 

ކެނޑިޑޭޓުންގެ ފޮޓއޯާއި އަދި ކެނޑިޑޭޓުން  ،  އިންތިޚާބުތަކުގައި އެބއަާދޭ ކެނޑިޑޭޓުން ރަމްޒުކޮށްދޭ ސިޔާސީ ޕާޓީއާއި

ނިޝާން ފަދަ އއެްޗެހި އިނގޭތޯ. އަޅުގަނޑު ދަންނވަަން މި އުޅެނީ އިންޓަރލކެްޗުއަލް ގެޕެއްގެ  ،  ރަމްޒުކޮށްދޭ ލޯގޯ

މަ މިހާރު މީގެ ދަށުން ބއޭްވޭ އިންތިޚާބެއްގައި އަންނާނީ ވާހަކަ ފާހަގަކުރެވިދާނެ އިނގޭތޯ. މިހާރު މި ހާލަތަށް ދިޔއަި

ރަމްޒުކޮށްދޭ   އޭތި  ޒާތުގައި  އޭގެ  އިނގޭތޯ.  އަންނާނީ  ސުވާލެއް  ލިޔުމއެް،  އޮންނަ  ގޮތަށް  ޕެރެގްރާފެއް  ހަމއަެކަނި 

ރއަީސުލްޖުމްހޫރިއްޔާ  ނާންނާނެ.  ވެސް  ލޯގޯއެއް  ޕާޓއީއެްގެ  ސިޔާސީ  ފެންނާކަށް.  ނުހުންނާނެ  އެއްޗެއް  އެއްވެސް 

ވެސް  އެއްޗެއް  އެއްވެސް  ކަހަލަ  މި  ގަރާރެއް،  ނެރއުްވާ  މަޖިލީހުން  ވެސް  ގަރާރަކުން  ހަމއަެކަނި  ؛ ނެރއުްވާ 

ދވިެހިރއާްޖޭގެ   އަޅުގަނޑުމެންގެ  އެހެނވްީމާ،  އޮންނާނީ.  ސުވާލެއް  އޮންނަ  ލިޔެފައި  ދވިެހިބަހުން  ސުވާލެއް، 

 % ލިޔަނކްިޔަން    98އާބާދީގެ  ރިކޮގްނައިޒވްެފައި    ދަތުންމީހުންނަކީ  އަޅުގަނޑުމެން  އަނއެްހެން  ކަމުގައި  މީހުން 

ލިޔަނކްިޔަން އޮތަ ހަމަ  ޕޮޕއިުލޭޝަންގައި  ވޯޓިންގ  އަޅުގަނޑުމެންގެ  އެބައުޅޭ  އަދަދެއް  ފުދޭވަރއެްގެ  ހަމަ  ސް، 

ބއަި އަޅުގަނޑުމެންނަށް  ފާހަގަކުރެވޭ.  ރަށްރަށުގައި  -އެނގުމުގައި  ބއަެއް  އިންތިޚާބުތަކުގައި  ބޮޑެތި  އިލެކްޝަންތަކާއި 

އެއްކަލަ   އެނގިދާނެތީވެ  މީހުންނަށް  އެކަން  ސަބަބުން  ނޭނގުމުގެ  ލިޔަނކްިޔަން  ހަމަ  އެބަހުރި  ފާހަގަކުރވެިފައި 

ފާހަގަޖަ ގޮތުގައި  ކަމއެްގެ  އެހެން  ކޮންމވެެސް  ހދޯއަިގެން  އެހީތެރިން  ލަދަށް  މީހުންދުނިޔޭގެ  އެހެންނަމވަެސް، ހާ   .

މި ،  ހަމއަެކަނި ޕެރެގްރާފެއް ކިޔަން  އަސްލަށް ބަލާއިރުގައި މި އިންނަނީ ލިޔަނކްިޔަން ނޭނގުން. އެހެނވްއެްޖެއްޔާމު

ހަމައެކަނި ލިޔުމުގެ ބަދަލުގައި އެ މީހަކު  ، މި  އިޝޫ ކޮންމެވެސް ވަރަކަށް އައިސްދާނެ ކަމަށް ތަސައްވުރުކުރެވޭތީ

ޗޮއިސް  އޮތުން  އަޚިޔާލުކުރާ  މަގުފަހިވެފައި  ގޮތަކަށް  އާދވެޭނެ  އަނެކއަްޗެއް  ކަހަލަ  ކޮންމވެެސް  ދާން ވިޝއުަލް  ކަށް 

 އއެީ ރަނގަޅު ކަމެއް ކަމަށް ފެންނާތީވެ އެ ވާހަކަ ދަންނަވައިލީ. ޝުކުރއިްޔާ. 

 

  ރިޔާސަތުން ވާހަކަދެއްކެވުން:

އެބަ  ބޭފުޅެއްގެ  އެހެން  އެބަ  އާދެ،  މެންބަރުންގެ  އަޅުގަނޑުމެންގެ  ޚިޔާލުފުޅއެް.  އިތުރު  އެއްވެސް    އޮތްތޯ  އޮތްތޯ 

ނޫނއިްޔާ  ފުރުޞަތުއަރުވާނަން    !އާދެ  ،ކޮމެންޓެއް  ދެކުނު  އަޅުގަނޑު   މެންބަރު   އިއްޒަތްތެރި  ދާއިރާގެފވުއަްމުލަކު 

 ށް.ނަސއަިއިބްރާހީމް ޙު

 

 އިބްރާހީމް ޙުސއަިން ވާހަކަދެއްކވެުން:  ދާއިރާގެ މެންބަރުފވުއަްމުލަކު ދެކުނު 

ސވުާލަކީ   !އާދެ އަޅުގަނޑުގެ  މުގައްރިރު.  އިއްޒަތްތެރި  ޓަކއަި ،  ޝުކުރިއްޔާ  ހޭލުންތެރިކުރުމަށް  ރައްޔިތުން 

ފުރިހަމަ އެންމެ  ރައްޔިތުންނަށް  ލިބިގެންތޯއޭ  މުއްދަތެއް  ތި  ކިހާވަރެއްގެ  ދވެިގެންދާނީ  މަޢުލޫމާތު  މި  ގޮތުގައި 

 ؟ބޭފުޅުންގެ ނަޒަރުގައި

 އިލެކްޝަންސް ކޮމިޝަނުގެ ރައީސް މުޙއަްމަދު ޒާހިދު ވާހަކަދއެްކވެުން: 

މއުްދަތއެް  !އާދެ ވަކި  ތިހެން  އަޅުގަނޑުމެންނަށް  މެންބަރ.  އިނގޭތޯ  ދަންނވަަން  ،  ޝުކުރިއްޔާ  އެހެން  ޑޭޓެއް 

އެއީ ކިހާވަރެއްގެ ކޮންކަހަލަ ،  ވަރަށް ބޮޑަށް ބިނވާާނެ ދއެްތޯ އެ ސުވާލެއް  ގެތަނކްޮޅެއް އުނދަގޫ. އެކަމަކު އަދި އޭ

މަދުން  އެންމެ  ބަލަނީ  މި  އަޅުގަނޑުމެން  ގޮތުން  އުސޫލެއްގެ  އެކަމަކު  އިންނަނީ.  ޕަބްލިކްލީ  ކޯޗއެްތޯ  ސުވާލެއްތޯ 

ވެސް އަޅުގަނޑުމެންނަށް ގާތްގަނޑަކަށް ދޮޅުމަހއެްހާ ދުވަސް، ދެ މަހއެްހާ ދވުަސް ހަމަ ރަނގަޅޭ. ނޫނީވިއްޔާ އެ  

އެހާކަށްވަރު  ވެސް  ކުޑަމިނުން  އެންމެ  ލިބއިްޖއެްޔާ  މއުްދަތެއް  ތިން    ،ކަހަލަ  އިންނަނީ  މި  މިސާލކަަށް  މިހާރު 

ވއެްޖެއްޔާ.   މިހާރު  ދއެްތޯ  އަޅުގަނޑުމެން    90ދވުަހާއި    45މަސްދވުަސް  އިންނައިރުގައި  އެ  ދޭތެރޭގައި.  ދވުަހާ 

ވއަްތަރުގެ   އެކި  ސވުާލު  އެކި  އަންނާނީ  ފަހަރު  އެކި  އޭގައި  ކިޔަނީ  މި  ޑޭސއްަށް  ޓވުެންޓީ  އެންޑް  ހަންޑްރެޑް 

އިޝޫ ބޭސްޑް ވަރަށް ބޮޑަށް   ،އެ ވަރަށް ބޮޑަށް ޑިޕެންޑވުާނީ އެ ސުވާލަކާ ނޫނީ އެ އިޝޫއަށް،  އެއްޗެހި. އެހެނވްީމާ

އުނދަގވޫެދާނެ   ތަނކްޮޅެއް  ދަންނވަަން  އެހެން  މއުްދަތެއް  ކަހަލަ  އެ  އެހެން  ކަނޑައެޅިގެން  އެހެނވްީމާ،  ވާނެ. 

 އިނގޭތޯ.  

 

  ރިޔާސަތުން ވާހަކަދެއްކެވުން:

 ށް.އިބްރާހީމް ނަސީމަ މެންބަރުއިއްޒަތްތެރި ދާއިރާގެ  ތުލުސްދޫ  އަރވުާނަންފުރުޞަތު

 

 އިބްރާހީމް ނަސީމް ވާހަކަދއެްކެވުން: ދާއިރާގެ މެންބަރުތުލުސްދޫ 

ބޭފުޅުންނަށް.  އެންމެހައި  ކޮމިޝަނުގެ  އިލެކްޝަން  އިނގޭތޯ  ޝުކުރިއްޔާ  މުގައްރިރު.  އިއޒްަތްތެރި  ޝުކުރިއްޔާ 

ގާނޫނުތައް  އާންމުކޮށް  ދެން  އިނގޭތޯ.  ފާހަގަކުރެއްވީ  ތިޔަ  ކަންތައްތަކެކޭ  ބއަވިަރު  ހާދަ  ހިތަށއްެރީ  އަޅުގަނޑު 

މއުއަްސަސާތަކާ   ގުޅުންހުރި  ކަމާ  އެ  އޮފީހުން  ނައިބުގެ  ބަންޑާރަ  އަންނައިރުގައި  ހަމަޔަށް  މަޖިލީހާ  ރައްޔިތުންގެ 

އއެްޗެހި. އެހެނވްީމާ، އެ ބައި އަސްލުގައި ތަންކޮޅެއް ދަށްކޮށް   ތަކާކޮށްލާނީ ބިލުމަޝވްަރާކޮށްލައިގެން މި ޑްރާފްޓު

ނައިބު،  ދިޔައީތޯއޭ  ބަންޑާރަ  އެއްކަލަ  ކަމެއް    މީތި  ވެސް  ގޮތަކަށް  ކަހަލަ  އެ  ބޭނުމިއްޔާ  އަވަސްކޮށްލަން  އޮފީހުން 

ހިނގާފާނެ. އެހެނވްީމާ، މިހާރު ގާތްގަނޑަކަށް މުޅި ބިލުގެ ވަރަށް ގިނަ މއާްދާތަކަކަށް އިޞްލާޙު ތި ހުށަހެޅއުވްަނީ.  

ތި   ވެސް  އަނެއްކާ  އަޅުގަނޑުމެން  ވަންޏާ  ކަމަށް  އެހެން  ފާހަގަކުރެއްވީ.  ތި  ކަމަށް  ހުރި  ކަންބޮޑުވުން  ވާހަކައަކީ 

ދެއްތޯ ބއަްދަލުކުރަންޖެހޭނެ  ވެސް  އޮފީހާ  ނައިބުގެ  ބަންޑާރަ  އެއްކޮށް  ކަންބޮޑވުުންތަކާ  އެހެނވްީމާ، ؟ ބޭފުޅުންގެ 

މުގއަްރިރު އިއްޒަތްތެރި  ދެން  މއިަދު  ދެއްކުމުގެ    ،އަސްލުގައި  ވާހަކަތަކެއް  ގިނަ  މާ  ގޮތުން  ދިޔަ  ކަންތައްތައް  މި 

ބަދަލުގައި ލިޔުމުން އެ ބޭފުޅުން އެ ހުށަހެޅީމަ އަޅުގަނޑުމެން އެ އެއްޗެހި ބަލައި، ބަންޑާރަ ނައިބުގެ އޮފީހާ ވެސް  

ގޮތް  ރަނގަޅު  އެންމެ  ބއޭްވުން  ބއަްދަލވުުމެއް  އެއަށްފަހު  އެކު  ކޮމިޝަނާ  އިލެކްޝަން  އިތުރަށް  އަދި  ބއަްދަލުކޮށް 

ދެއވްުން   ވެސް  ޖވަާބެއް  ވަރެއްގެ  ކޮންމެވެސް  ސުވާލަށް  ކޮށްލި  މި  އަޅުގަނޑު  ދެން  ފެނޭ.  އަޅުގަނޑަށް  ކަމަށް 

 އެދެން. ޝުކުރިއްޔާ. 

 

 އިލެކްޝަންސް ކޮމިޝަނުގެ ރައީސް މުޙއަްމަދު ޒާހިދު ވާހަކަދއެްކވެުން: 

ޝުކުރިއްޔާ އިނގޭތޯ. އަޅުގަނޑަށް ހވީަނީ ތި ވިދާޅވުަނީ އަޅުގަނޑުމެންނާއި ބަންޑާރަ ނައިބުގެ އޮފީހުން މި ކމަާ  

އެހެންނޫންތޯއިވާހަކަދައްކަ ގޮތަކުންނއެް؟ ދެއްތޯ؟ ލިހެއްޔޭ.  ގުޅޭ  މިކަމާ  އަޅުގަނޑުމެންނާ  ބެހޭ ،  ނޫން،  ބިލާ  މި 

 އެއް. ނެތް މިހާތަނަކަށް މަޝވްަރާކޮށްލާފަ ނއެްގޮތުން ބަންޑާރަ ނައިބުގެ އޮފީހަކުން

 

  ރިޔާސަތުން ވާހަކަދެއްކެވުން:

 !ކޮމިޝަނުގެ އިތުރު ކަންބޮޑވުުމެއް، އާދެ؟ އޮތްތޯ  އެއްވެސް މެންބަރެއްގެ އިތުރު ޚިޔާލުފުޅެއް އެބަ

 

 ވާހަކަދއެްކެވުން:   ޙަސަން ޒަކަރއިްޔާމެންބަރު  އިލެކްޝަންސް ކޮމިޝަންގެ

ކަމއެް،   އެދޭ  ބޮޑަށް  ވަރަށް  އަރިހުން  މަޖިލީހުގެ  އިއޒްަތްތެރި  އެދޭ،  ބޮޑަށް  ވަރަށް  ހަމަ  އަޅުގަނޑު  ޝުކުރއިްޔާ. 

މިސާލަކަށް   ގަވާއިދަށް،  ތެރެއިން  ގާނޫނުތަކުގެ  ލާޒިމުކުރާ  ޢަމަލުކުރަން  މއަްޗަށް  ރައްޔިތުންގެ  މުޅި  ޚއާްސަކޮށް 

ކަމަކަށް   ގޮތް  ރަނގަޅު  އެންމެ  އެއީ  ދޫކޮށްލުން  ބައެއް  ބޮޑު  އެހާ  ގަވާއިދަކަށް  ހަދާ   ؛ގަބޫލއެްނުއަޅުގަނޑުމެން 

ނޫނީ ދއަުލަތުގެ މއެިން މައި އިދާރާތަކުން، މައި    ،މައްޗަށް ޢަމަލުކުރުންއެ    އާންމު އިޖުރާތުން އާންމު ރއަްޔިތުން

ބާރުތަކުން ޢަމަލުކުރަން ލާޒިމުކުރާ ކަންކަން ވީހވާެސް ބޮޑަށް ހަމަ ގާނޫނުގައި ހިމަނއަިދިނުން އެއީ އަޅުގަނޑުމެން 

އެހެން އެއީ  ކަމއެް.  އެދޭ  ބޮޑަށް  އެކަން    5އަޅުގަނޑުމެން  ،  ވަރަށް  ގަވާއިދަކުން  ހަދާ  ތިބެގެން  މީހުން 

މި    އޭގެ ގާނޫނީ ބުރަދަނާ،  ކަނޑއަެޅެންވީމަ އެކި ފަހަރު އޭތި ބަދަލވުެ، އެކި ކޮމިޝަންތަކުން އޭތި ބަދަލުވާ ހާލަތއާި

ހަމަ  އިޖުރާތުތައް  އާންމު  ދޫކޮށްފައި  ކަންކަން  އިދާރީ  ވީހވާެސް  ގަވއާިދަށް  ބޮޑަށް  ހަމަ  ތަފާތވުެދާނެތީ  ކަންކަން 

 ގާނޫނުގައި ހިމެނުނު ވަރަކުން ހިމަނއަިދިނުމަށް އަޅުގަނޑުމެން އެދޭ ވާހަކަ ދަންނވަަން. 

  ރިޔާސަތުން ވާހަކަދެއްކެވުން:

 ރައީސް ކުރިއަށްގެންދަވާ! !އާދެ

 

 އިލެކްޝަންސް ކޮމިޝަނުގެ ރައީސް މުޙއަްމަދު ޒާހިދު ވާހަކަދއެްކވެުން: 

ދެން އަނއެްހެން މި ވާހކަައަކީ އަޅުގަނޑުމެންގެ ތެރޭގައި ވާހަކަ ވެސް،  ،  ލަމުންއިއާދެ، އަޅުގަނޑު ދެން ހަމަ ނނިްމަ

މި ދެންނެވީ އަޅުގަނޑުމެން މެންބަރސް ތެރޭގައި. ދުނިޔޭގެ އެހެން ޤއަުމުތަކުގައި މި ކަންކަން ކުރާ ގޮތަށް ކުޑަކޮށް  

 އުފެދޭ، ބައެއް ފަހަރަށް ރިފަރަންޑަމއްަކީ... ބަލައިލާއިރުގައި އެއް ކަމަކަށް ހަމަ ވަރަށް ސުވާލު

 

 އިބްރާހީމް ނަސީމް ވާހަކަދއެްކެވުން: ދާއިރާގެ މެންބަރުތުލުސްދޫ 

ވިދާޅުވެއްޖެ   ރައީސް  ކޮމިޝަންގެ  އަޅުގަނޑު  މިއީ  އިލެކްޝަން  ހާމަކޮށްލަނީއޭ.  ތެރޭގައވިީމަ  މެންބަރުންގެ 

ބޭނުންފުޅުވާ   ބއާވްަން  އެކަނި  ތެރޭގައި  މެންބަރުންގެ  ކޮމިޓީއެއވްީމަ  ލއަިވްކުރަމުންދާ  މިއީ  ބޭނުން  ދަންނވަައިލަން 

އަންގަ ކުރީބައިގައި  އަޅުގަނޑުމެންނަށް  ވއެްޖެއްޔާ  ސއިްރުކޮށްލެވޭނީ. އި ކަމެއް  އަޅުގަނޑުމެންނަށް  އޭރުން  ދއެވްާތި. 

 އެހެންނޫނިއްޔާ ހަމަ ލއަިވްކޮށްދާނީ އިނގޭތޯ. 

 

 އިލެކްޝަންސް ކޮމިޝަނުގެ ރައީސް މުޙއަްމަދު ޒާހިދު ވާހަކަދއެްކވެުން: 

ވެސް  ،  ނޫން އެއްގޮތަކަށް  ދެންނެވީ މި  އަޅުގަނޑު  މި  އަޅުގަނޑު  ބޮޑަށް  ވާހކަައަކަށވްުރެ  ބުނާ  ގޮތަށް  ސިއްރެއް 

އަޅުގަނޑުމެންގެ މެންބަރސްގެ ތެރޭގައި އަޅުގަނޑުމެންނަށް މަޝވްަރާކޮށްލވެިފައި ނެތް ވާހކަައެކޭ. އެކަމަކު ދުނިޔޭގެ  

މިހެން ދަންނވަައިލާށޭ. އެއީ    އެހެން ޤއަުމުތަކުގައި މި ކަންކަން ކުރާ އިރު ހުންނަ ކަމއެްގެ ވާހަކަ ހަމަ ޚިޔާލެއް 

ހަމަ  ހުރޭ  ޤއަުމުތަކުގައި  ބައެއް  ތެރޭގައި  ރައްޔިތުންގެ  އިނގޭތޯ،  ކަންތައްތަކުގައި  ބައެއް  ވެސް  ރައްޔިތުންނަށް 

ޕެޓިޝަން ހަދއަިގެން ވަކިވަރަކަށް ގޮސްގެން އެ އޮންނަ އުސޫލުތަކެއް ހަމަޖެހިގެން ބއަެއް ކަންތއަްތަކާ ބެހޭ ގޮތުން 

ންޑަމަށް ދެވޭ ހާލތަު ވެސް އާދޭ. އަޅުގަނޑު މި ދަންނވަަނީކީ ފަހަރއެްގައި ވެސް މި ބަދަލު ގެނެސްގެން  ހަމަ ރިފަރަ

ބާރުވެރިކުރުމާއި،   ރައްޔިތުން  ޑިމޮކްރަސީއެއްގައި  ރައްޔިތުންގެ،  ހަމަ  ދެން  އެ  ނޫން.  ވާހަކައެއް  ގެންދާ  މިހެން 

ހިންގުމުގައި  ދައުލަތް  ގެންދިއުމއާި،  ކަންތައް  އެދޭގޮތަށް  ހަމއަެކަނި    ހިނގަމުންދާ،  ރައްޔިތުން  ވެސް  އިރު 

އިންތިޚާބީ މއުްދަތއެްގެ ތެރޭގައި ކަންކަން  ،  އަހަރު ތެރޭގއަި  5އަހަރުވީމަ މި ނަގާ ވޯޓުގެ އިތުރަށް    5އިންތިޚާބަކަށް  

އިރު ވެސް ބައެއް ހާލަތުގައި ދުނިޔޭގެ ބައެއް ޤއަުމުތަކުގައި ހުރެއޭ ބައެއް ކަންތައްތައް މީގައި މި ބުނާ   ހިނގަމުންދާ

ހިނގާ  ލޒާިމުކޮށްގެން  ރައްޔިތުންނަށް  ގާނޫނަކުން  ނޫނވީިއްޔާ  މައްސަލަތައް  ބޑޮެތި  ދިމާވާ  ޤއަުމަށް  ކަހަލަ 

ކަހަލަ  މި  އއަިސް.  ބަދަލުކުރުމަށް  އެކަން  ފާހަގަކުރެވިގެން  ރައްޔިތުންނަށް  ގޮންޖެހުންތަކެއް  ހުރި  ކަންތައްތަކުގައި 

ރިފަރަ އެހެނވްީމާ،  ކަންތައްތަކޭ.  ހިނގާ  ޤއަުމުތަކުގައި  ބއަެއް  ދުނިޔޭގެ  ހަމަ  ގާނޫނެއް  ންޑަމްކަންތައްތަކަކީ  ގެ 

ރިފަރަ ވާހަކަދައްކާންޑަމް ގެނެސްގެން  އިތުރަށް    ގެ  ބަލއަިލުމަކީ،  ހަމަ  ކުޑަކޮށް  ވެސް  އެއްޗެއްސަށް  އެ  އިރު 

ދަނޑިވަޅުގައި މިހާރު މި ވަގުތަށް    ފަހަރެއްގައި ވެދާނެ އަދި މި  ހަމަ.  ބައްލަވައިލެއްވުމަކީ ރަނގަޅުކަމަކަށް ވެދާނއެޭ

އަޅުގަނޑު    ބަލާ ހިނގާކަމަކަށްވާތީ  އެ  ވެސް  އެކަމަކު  ވެސް.  ނޫންކަމަށް  ގޮތް  ރަނގަޅު  އެންމެ  ރއާްޖއެަށް  އިރު 

 ހަމަ ކޮންމވެެސްވަރަކަށް ވިސްނައިލުމަށް ޓަކައި ހަމަ ދަންނވަައިލަން ހިތަށއްެރި ވާހަކައެއް އިނގޭތޯ.  ، ހިތަށްއެރީ

 

  ރިޔާސަތުން ވާހަކަދެއްކެވުން:

 ޝަރީފަށް ފުރުޞަތުއަރވުަން.  الله އަޅުގަނޑު ކެލާ ދާއިރާގެ އިއްޒަތްތެރި މެންބަރު ޢަބްދު

 

 ޝަރީފް ވާހަކަދެއްކެވުން: الله ކެލާ ދާއިރާގެ މެންބަރު ޢަބްދު

ކަންތަކުގައި  ފާހަގަކުރި  އެ  ޙަސަން  މެންބަރު  ދެންމެ  ހަމަ  އަޅުގަނޑު  މުގައްރިރު.  ޝުކުރިއްޔާ  މިހާރު ،  އާދެ! 

ވަގުތު.  މަޝްވަރާކުރުމުގެ  މީގެ  ހށުަހެޅިގެން  ބލިު  މި  ހަމަ  މިކަމުގައި  އަޅުގަނޑުމެން  ވަގުތަކީ  މި  މިސާލަކަށް، 

އެކަން   ސީދާ  ގާނޫނުގައި  ކަންކަމުގައި  ކަހަލަ  މި  ގުޅުންހުރި  ރައްޔިތުންނާ  ފާހަގަކުރީ.  ތި  ވާހަކައެއް  ރަނގަޅު 

ރަނގަޅަށް ކްލިއަރކޮށް އޮތުން އެއީ އެންމެ ރަނގަޅުގޮތް ހެދޭ ގަވާއިދުތަކަށްވުރެ ބޮޑަށް. އެއީ ބަދަލުވެގެން އަންނާނެ 

ހާލަތު   އެ  މުހިންމޭ.  އޮތުން  ސީދާ  ކަންކަން  ހުރި  މިހެން  އަންނައިރުގައި  ވެސް.  މެންބަރުން  ކޮމިޝަނުގެ  މި 

ދަނީ ދޯ. އެހެނވްީމާ، މިސާލަކަށް ދެންމއެަކު ތި   ގެނއަުމަށް ޓަކއަިތާ އަޅުގަނޑުމެން މި ވަގުތު މަޝްވަރާކުރަމުން މި

ހުރި   ތި  އޭގެ އިތުރަށް ވެސް  ހުރި ކަންކަން.  ފާހަގަކުރެވިފައި  ކަރުދާހުގައި  މިހާރު އޮތް  ހުށަހެޅއުްވީ  ތި  ބޭފުޅުން 

ފާހަގަކުރަނވްީނޫންތޯ އެ  ؟ކަންކަން  އެހެނވްީމާ،  އަންނައިރުގައި.  ނިމިގެން  ކްލިއަރވެގެންދާނެތާ  އެތި  މުޅި  އޭރުން 

 ވާހަކަ ދަންނވަައިލީ. 

 

  ރިޔާސަތުން ވާހަކަދެއްކެވުން:

އެބަ އޮތްތޯ ކަންބޮޑވުުމެއް އެ ބޭފުޅުންނަށް ސާފުކޮށްލަން. ކޮމިޝަނުގެ އިތުރު ޚިޔާލުފުޅެއް ނެތއިްޔާ  މެންބަރުންގެ  

އަޅުގަނޑުމެން ވަގުތު  މި  ރައީސް ؛ދެން  އޮތްތޯ  ކިހާތާކު ؟ އެބަ  އަޅުގަނޑުމެންނަށް  ލިޔުމުން  ދެން  އެހެނވްީމާ، 

 ؟ ތޯ ގާތްގަނޑަކަށްންދއެވްާނަ

 

 އިލެކްޝަންސް ކޮމިޝަނުގެ ރައީސް މުޙއަްމަދު ޒާހިދު ވާހަކަދއެްކވެުން: 

ކުރަނީ މި  އއުްމީދު  ހަނދާނވްަނީ    އަޅުގަނޑުމެން  އަޅުގަނޑު  މަހުގެ    11މިހާރު  އޮގަސްޓު  ދވުަހޭ    11އޭ،  ވަނަ 

ލަދޭނަމޭ ޑޭޓެއް އަދި ވިދާޅވުެފައވިަނީ. އަޅުގަނޑުމެން އއުްމީދު މި ކުރަނީ ހަމަ ފުރަތަމަ ހަފތުާ ތެރޭގައި މި ފޮނވުާ

 ނުދެންނެވުނުކަމުގައި ވިޔަސް. 

 

  ރިޔާސަތުން ވާހަކަދެއްކެވުން:

 ވެސް.   ކޮޅއެްގެ ބަންދު ދވ26ަުމިހެން މި ދަނންވައަިލީ އެއްކަލަ ޖުލައި 

 

 އިލެކްޝަންސް ކޮމިޝަނުގެ ރައީސް މުޙއަްމަދު ޒާހިދު ވާހަކަދއެްކވެުން: 

 ލަދޭނަން. މަހުގެ ފުރަތަމަ ހަފުތާ ތެރޭގައި އަޅުގަނޑުމެން ފޮނވުާއާދެ! އެކަމަކު އިރާދަކުރެއްވިއްޔާ އޮގަސްޓު

 

  ރިޔާސަތުން ވާހަކަދެއްކެވުން:

ބއަްދަލުކޮށްލަންޖެހިދާނެ  ހަމަ  އިތުރަށް  އަދި  އަޅުގަނޑުމެން  އިނގޭތޯ.  ޝުކުރއިްޔާ  ބޮޑަށް  ވަރަށް  އެހެނވްީމާ، 

 ޝުކުރިއްޔާ.  . އެހެނވްީމާ، ދަންނަވައިލީއިނގޭތޯ.  
 

_______________ 


